L()pez Viias, Xoan, / Lourenzo Modia, Cilha / Moreda Leirado,
Marisa: Gramadtica prdctica da lingua galega. Comunicacion e
expresion, A Coruiia, Baia Edicions, 2010, 547 pp.

As condicions sociopoliticas en que se desenvolveu a historia da lingua galega
fixeron que a stia tradicion gramatical sexa, certamente, serodia e escasa. Non foi até
4 segunda parte do século XIX que apareceron as primeiras gramaticas e entre elas
s0 a de Saco Arce, de 1868, alcanzou unha entidade e rigor cientificos acaidos para
a época. Tanto foi asi que mesmo houbo que agardar case cen anos, até que apareceu
a gramatica de Carvalho Calero na década de 60 do século XX, para a vermos
superada. Porén, unha vez estabelecida a cooficialidade da lingua galega e a stia
incorporacion ao sistema educativo no tltimo terzo dese mesmo século, os estudos
gramaticais multiplicaronse, como resulta l6xico, tanto en forma de manuais e libros
de texto escolares, como en formatos mais eruditos, completos e especializados, sen
que con todo se poidan considerar numerosos ou excesivos.

Alén das de contido mais propiamente tedrico, nos primordios do século XXI sairon
do prelo duas gramaticas que xa levan no titulo a referencia ao seu caracter practico.
Tratase da Gramadatica practica (Morfosintaxe), de Carme Hermida Gulias (2004),
e da Gramatica da lingua galega. Sintese practica, de Xosé Feixo Cid (2004); a
primeira céntrase nos aspectos morfosintacticos, en canto a segunda inclie tamén a
fonética, a ortografia, o 1éxico e a semantica, € mesmo nocions de sociolingiiistica
e de dialectoloxia. Nesta mesma lifia de dotar os utentes do galego de instrumentos
practicos que lles permitan mellorar o coflecemento das estruturas internas € o
uso correcto do idioma, de acordo coas disposicidns normativas, aparece no ano
2010 unha nova Gramadtica prdctica da lingua galega (Premio “Xosefa Iglesias
Vilarelle” ao mellor libro educativo de 2010) da autoria de tres profesores novos
mais con experiencia investigadora e docente na materia de que tratan. No entanto,
o seu contributo de ningiin modo se pode considerar unha reiteracion daqueles
traballos precedentes ou doutros similares, pois, como a sia propia extension nos
suxire, e tamén o subtitulo de Comunicacion e expresion, ten uns obxectivos mais
amplos e unha vocacion de completude canto ao feito lingiiistico como vehiculo de
comunicacion humana que non adoita darse nos traballos precedentes.

A novidade desta obra vén dada, por tanto, por ese desexo de presentar a lingua
cunha vision integradora, o cal explica a presenza nela de aspectos non habituais
nas gramaticas, como ¢ a relacion entre lingua e sociedade, ou a incorporacion da
lingtiistica textual, até hai pouco ausente da nosa tradicion gramatical e totalmente

imprescindibel se quixermos tratar sobre a comunicacion mediante a linguaxe, pois é
o texto a unidade basica da comunicacion humana, e non as palabras ou as clausulas.
Neste mesmo sentido, resulta igualmente destacabel, por inusual e a0 mesmo tempo
necesaria, a atencion a oralidade e aos aspectos pragmaticos, xa que os textos
escritos son so substitutivos dos orais con que os seres humanos fundamentalmente
nos comunicamos. Non se trata, por conseguinte, de mais un manual practico para
o uso da lingua de acordo cos moldes tradicionais. Tratase dunha obra novidosa con
vocacion de contribuir para a modernizacion e actualizacion do discurso gramatical
galego, adaptandoo aos novos tempos e as necesidades dos utentes de hoxe. Alén
disto, fornece igualmente a informacion gramatical —morfosintactica— habitual
neste tipo de obras e faino dun modo didactico e practico, con abundantes exemplos
e cadros sinopticos clarificadores que permiten un manexo axil da informacion que
contén e unha consulta eficaz de items concretos, sen deixar de lado aspectos tan
practicos como o uso correcto dos grafemas, de maiusculas e minusculas, as regras
de acentuacion e puntuacion, recursos tipograficos etc. E mesmo presta atencion a
incidencia das novas tecnoloxias na comunicacion, co aparecemento, por exemplo,
de novos xéneros textuais de natureza electronica, como o blogue ou o chat.

Canto 4 stia estrutura, a obra consta de oito grandes seccions ou capitulos, coas stias
correspondentes subdivisions, que lle confiren unha organizacion clara e coherente,
ben visibilizada nun completo “Indice xeral” (pp. 9-22) que pode funcionar tamén
a modo de indice tematico. O capitulo primeiro (“Comunicacion e linguaxe”, pp.
27-47) distingue entre comunicaciéon animal, humana e virtual, para a seguir se
centrar na segunda, onde analiza os elementos do proceso comunicativo (emisor,
destinatario, mensaxe, codigo, canle, feedback, contexto), o acto comunicativo
(locutivo, ilocutivo, perlocutivo) e a interaccion discursiva (con atencioén ao principio
de cortesia, ao principio cooperativo de Grice e as sias maximas conversacionais,
e 4 implicatura e a presuposicion), para terminar coa intencion comunicativa do
emisor transmitida a través das funcions da linguaxe: primarias (representativa,
expresiva e apelativa) e secundarias (fatica, metalingiiistica e poética). Como se
ve, este capitulo insirese globalmente no ambito da pragmatica, disciplina tamén
presente por tanto neste volume.

O capitulo segundo (“Lingua, comunidade lingiiistica, variaciéon e mudanza”, pp. 49-
92) constitue unha amalgama de nocions que van desde a lingiiistica tedrica (signo
lingiiistico, lingua e fala etc.) 4 sociolingiiistica (lingua oficial ou cooficial, minoritaria
ou minorizada etc.), 4 lingiiistica diacronica (mudanza lingiiistica, variedades
historicas do galego etc.) e 4 dialectoloxia (bloques dialectais), con cruzamentos
entre todas elas que en conxunto se poderian englobar so a epigrafe de ‘Lingua e
sociedade’. Este capitulo esta subdividido en catro partes de desigual extension, cun
peso moito maior da ultima delas: “Lingua e comunidade lingiiistica” (pp. 49-55),

“Estatuto das linguas” (pp. 56-58), “Mudanza lingiiistica” (pp. 58-65) e “Variacion
lingiiistica” (pp. 65-92); se na penultima se incltien nocidns sociolingiiisticas como o
contacto de linguas e a planificacion lingiiistica, na Giltima aténdese tanto aos desvios
da norma e as interferencias (vulgarismos, pseudogaleguismos, espafiolismos
etc.) como & variacion historica (galego antigo, medio e contemporaneo; palabras
patrimoniais, semicultas e cultas), xeografica (bloque occidental, central e oriental),
social (nivel culto e vulgar) e situacional (rexistro formal e informal; linguaxe
cientifico-técnica, xiria e calon); a meu ver, considerar o ‘lusismo’ como desvio,
embora sexa endoxeno (p. 67), pode ter xustificacion tedrica, mais se callar non
practica. En suma, mesturanse neste capitulo conceptos e formas que poderian ter
encaixe —ou que estamos habituados a ver— noutros lugares, mais que aqui fican
agrupados de modo coherente.

O capitulo terceiro (“Fonética e fonoloxia”, pp. 93-137) segue uns moldes mais
convencionais e, ap6s unha primeira parte introdutoria de caracter tedrico, onde
se definen os conceptos basicos (fonética, fonoloxia, fonema, son etc.), analiza
pormenorizadamente o sistema vocalico (pp.100-112) e consonantico (pp. 113-137)
do galego, ben como a silaba e os trazos suprasegmentais, cunha parte final dedicada
a transcricion fonética, fonoloxica e do discurso oral. Alén da descricion xeral do
sistema, analizanse todos os fendmenos de alteracion vocalica (metafonia, protese,
sincope, labializacion etc.) e consonantica (seseo, gheada, palatalizacion, metatese
etc.). Con todo, na exemplificacion destes fendmenos talvez non se deberian
mesturar os casos producidos no paso do latin ao romance con aqueloutros que
tiveron lugar unha vez constituido este (véxase, por exemplo, p. 111). Tamén semella
desaconsellabel o termo ‘lleismo’ (p. 121) para nos referirmos 4 ‘deslateralizacion’
do fonema lateral palatal, sobre todo cando estoutra denominacion xa ten certa
tradicion en galego. Ao mesmo tempo, nunha obra destas caracteristicas, que presta
atencion especial 4 lingua oral, os fenomenos que se producen na cadea falada por
fonética sintactica e que afectan tanto o vocalismo (p. 112) como o consonantismo
(p. 123) deberian estar, se callar, algo mais desenvolvidos. E, polo contrario, moito
digna de eloxio a proposta de transcricién de textos orais que se recolle nas pp.
136-137.

A respecto do capitulo cuarto (“Representacion grafica da lingua oral”, pp. 139-
185), en primeiro lugar sorprende un pouco o propio titulo, pois na realidade do que
trata € das normas da escrita, de ortografia e de tipografia, embora sexa certo que
as convencions da escrita non deixan de ser xeralmente un intento de reproducir a
oralidade, pois a lingua € inicialmente de natureza oral. O caso é que este capitulo
resulta de grande utilidade nunha obra deste tipo ao se converter, a modo de manual
de estilo, nun pequeno tratado sobre correccion ortografica (usos de <b>, <v>, <h>
etc., emprego de maiusculas, regras de acentuacion) e uso adecuado dos sinais de

puntuacion e outros sinais auxiliares da escrita (apdstrofo, parénteses etc.), ben como
dos caracteres tipograficos de destaque (italica, versaleta etc.) e da configuracion
grafica dun texto (marxes, paragrafos etc.), cunha parte final referida as relacions
grafico-fonéticas entre palabras (homonimia, homografia, homofonia e paronimia)
que se costuman tratar dentro da semantica, mais que tamén permiten unha focaxe
desde a grafia. En resumo, un capitulo elemental e basico, mais necesario e oportuno
nun manual practico que pretende abranxer todos os &mbitos da lingua.

Aquelas disciplinas lingiiisticas que se consideran o nucleo central da gramatica,
a morfoloxia e a sintaxe, abordanse nos capitulos quinto e sexto respectivamente,
cos problemas que supdén o seu estudo por separado, pois ben ¢ sabida a
interdependencia mutua; asi se pon en relevo nesta obra, onde, por exemplo, ao
estudar o pronome persoal (pp. 243-258) inevitabelmente se mesturan aspectos
morfoldxicos cos sintacticos; de ai a pertinencia do termo ‘morfosintaxe’. O capitulo
quinto (“Morfoloxia”, pp. 187-403) ¢ o mais extenso e trata sobre as unidades
morfoldxicas e a sia combinacion nas palabras, por unha parte, e sobre as diferentes
categorias gramaticais, por outra. Nel estidase, por tanto, o morfema como unidade
minima significativa e a palabra cos seus constituintes formais, a distinguir entre
flexion, derivacion e composicion, coas stias correspondentes tipoloxias. Canto
as categorias gramaticais, alén desa dificilmente evitabel separacion entre os
aspectos morfoloxicos e os sintacticos (grao do adxectivo, colocacion dos cliticos,
interpolacion etc.), que neste caso acha xustificacion na razon utilitaria que guia o
traballo, podese dicir que se nos ofrece unha boa sintese das formas, usos e valores
de cada unha das clases de palabras, exposta de maneira clara e atractiva mediante
o recurso a cadros sindpticos e abundante exemplificacion, tipograficamente ben
disposta. Acontece isto cos diferentes tipos de pronomes e particularmente co verbo,
que ¢ obxecto dun tratamento amplo e en xeral rigoroso; con todo, nalgun punto
concreto, como os usos do futuro de subxuntivo (pp. 367-368) ou do infinitivo con
e sen flexion (pp. 374-375), cumpriria unha maior precision nas casuisticas, por
veces non suficientemente matizadas, pois estes son aspectos de grande relevancia
na gramatica galega que presentan dubidas aos utentes por se estaren a perder na
oralidade e que, por tanto, van ser obxecto especial de consulta.

No capitulo sexto (“Sintaxe”, pp. 405-458) abdrdase a andlise sintactica da lingua
galega nas stas unidades gradativas —frase, clausula, oracion—, de acordo cun modelo
que, a partir da proposta de Guillermo Rojo (1978), alcanzou porén xeral aceptacion
en galego. Seguindo a tonica de toda a obra, procura tratar de forma sintética e
clara todos os aspectos relevantes da materia, de modo que resulta practicamente
imposibel podérmonos deter en cada un deles. No entanto, débese resaltar, mais
unha vez, o caracter practico do manual, posto agora en relevo na grande cantidade
de exemplos que recolle con analise sintactica en arbore, feito que sen dubida sera

moito ben recibido polo alumnado da materia e polas persoas interesadas nela,
pois non costuma ser habitual en traballos similares. Evidentemente, son moitas
as cuestions que poderian ser comentadas, mais s6 nos pararemos en duias por
seren especialmente relevantes na sintaxe do galego: o uso da preposicion a co
complemento directo, que a meu ver se poderia eliminar tamén con antropénimos
(Vin a Xurxo no médico, p. 423), e o suplemento (p. 424), ao cal s6 se lle dedican
catro lifias, sen mencionar aqueles casos como Segar na herba que para Teresa Moure
(2010: 79) “constitien un trazo diferencial co espafiol que debe ser reintroducido
nas nosas preferencias estilisticas”; da relevancia deste complemento preposicional
—ou cuarto actante— ¢ tamén un boa mostra a recente aparicion dun rigoroso traballo
monografico sobre el, da autoria de Xosé Manuel Sanchez Rei (2010), focado neste
caso desde o marco tedrico da gramatica de valencias ou dependencial, que toma o
verbo como centro do enunciado. Marco, alias, que tamén se poderia ter tomado en
consideracion na proposta de analise sintactica, facendo depender os complementos
do verbo e a manter con maior coherencia unha estruturacion binarista.

A respecto do capitulo sétimo (“Semantica lexical e lexicografia”, pp. 459-489), tres
son as partes que se inclien nel: 1éxico, semantica lexical e lexicografia; a segunda
¢ plenamente integrabel dentro da gramatica e, por consecuencia, tamén a primeira,
pois na realidade a semantica lexical non é mais do que o estudo funcional do 1éxico;
no entanto, a lexicografia non ten facil encaixe na gramatica, embora o poida ter nun
manual practico da lingua por motivos utilitarios. En conxunto tratase dun capitulo
heteroxéneo que ofrece informacion interesante, ainda que alglins conceptos xa
foran introducidos no capitulo dous (cultismos, estranxeirismos etc.). Isto acontece
porque o Iéxico permite abordaxes diversas; a neoloxia, por exemplo, estd moito
vinculada 4 planificacion lingiiistica de que se tratou nese capitulo anterior. Por outra
parte, denominar ‘reducion léxica’ os casos de acronimia, sigla ou abreviacion non
semella convincente, pois realmente o que se produce ¢ un encurtamento do corpo
grafico e/ou fonico das palabras, mais non do Iéxico ou do significado lexical.

O ultimo capitulo (“Lingiiistica textual”, pp. 491-543) constitie talvez o mellor
contributo desta obra, pois incorpora o texto como unidade de estudo a un manual
destas caracteristicas, feito até agora nada habitual, mais totalmente necesario para
unha vision completa da lingua e do seu funcionamento na sociedade. Hoxe non hai
xustificacion para reducir a gramatica a palabra e 4 oracion, pois o funcionamento
e o significado destas dificilmente se poden explicar se non ¢ no marco xeral do
texto, verdadeira unidade lingiiistica. A gramética do texto é, por tanto, parte
fundamental da gramética dunha lingua e onde achan explicacion as unidades
menores que contriblien para a conformacion do conxunto textual (véxase Vilela
/ Koch 2001). Destacado este mérito da obra, ¢ discutibel o tratamento dalguns
aspectos como a tipoloxia textual e a estrutura textual (cfr. “1.1. Estrutura do texto”,

p- 492, e “4. Estrutura textual”, p. 521), mais constitie un grande acerto a ampla
listaxe dos xéneros textuais, con inclusion dos administrativos e dos electronicos, de
moita utilidade para quen procurar novas saidas profesionais no ambito da lingua.
E igualmente util e novidosa en obras como esta a inclusion dos paratextos.

En sintese, diremos que estamos perante un manual practico da lingua galega
completo, rigoroso ¢ ben presentado formalmente. O seu manexo resulta axil e
atractivo tanto pola boa disposicion tipografica como pola clareza dos contidos,
a abundante exemplificaciéon e a coherencia da organizacion, embora resulte
discutibel nalguns casos, como costuma ser habitual en obras similares. A pesar
da sta extension, motivada pola amplitude de temas que abranxe, dase o paradoxo
de ser unha obra sintética e concisa, onde desempefian un papel importante os
numerosos cadros sindpticos e esquemas de que consta. Na realidade, vén a ser
como un vademecum da lingua galega, no cal o lector ou lectora vai achar un manual
de ortografia e normas de estilo, unha sintese gramatical, un pequeno dicionario
de termos lingiiisticos, parte dun manual de linguaxe administrativa etc. En fin,
unha obra de consulta e estudo de grande proveito para quen estiver interesado no
cofiecemento da lingua, das stas estruturas internas e do seu funcionamento social.
Por se tratar precisamente dunha obra de aprendizaxe e consulta, esperamos que
certas grallas inevitabeis tefian sido corrixidas na segunda edicion —xa no prelo—, a
cal tamén se poderia aproveitar para aprofundar na autoctonia do 1éxico e de certas
construcions, a ter en conta as propias recomendacions normativas no relativo
aos termos técnicos: por que non alomorfe, empréstimo etc.?; ou contribuir para,
aproximar de etc.?; ou painel por panel (p. 492), cabo por cable (p. 483)? etc.
Todo canto supuxer romper a dependencia do espaiiol e afortalar a insercion do
galego dentro do seu ambito propio, ainda respectando o marco normativo, sera
un paso importante na via da recuperacion lingiiistica. E as obras do teor desta
poden desempefiar un papel moito importante na fixacion dun modelo de lingua de
calidade e con futuro. Con certeza que asi sera.

